
Natya Shastra Chapter 4

ನಾಟ್ಯಶಾಸ್ತ್ರಂ ಅಧ್ಯಾಯಃ 4

Document Information

Text title : naaTyashaastra adhyaaya 4

File name : natya04.itx

Category : nATyashAstra, major_works, bharata

Location : doc_z_misc_major_works

Author : Sage Bharata

Transliterated by : dpadmakar at hotmail.com

Proofread by : dpadmakar at hotmail.com

Latest update : May 24, 2001

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 24, 2024

sanskritdocuments.org



Natya Shastra Chapter 4

ನಾಟ್ಯಶಾಸ್ತ್ರಂ ಅಧ್ಯಾಯಃ 4

.. ಶ್ರೀರಸ್ತು ..
ಭರತಮುನಿಪ್ರಣೀತಂ ನಾಟ್ಯಶಾಸ್ತ್ರಂ
ಅಥ ಚತುರ್ಥೋಽಧ್ಯಾಯಃ .

ಏವಂ ತು ಪೂಜನಂ ಕೃತ್ವಾ ಮಯಾ ಪ್ರೋಕ್ತಃ ಪಿತಾಮಹಃ .
ಆಜ್ಞಾಪಯ ಪ್ರಭೋ ಕ್ಷಿಪ್ರಂ ಕಃ ಪ್ರಯೋಗಃ ಪ್ರಯುಜ್ಯತಾಂ .. 1..

ತತೋಽಸ್ಮ್ಯುಕ್ತೋ ಭಗವತಾಯೋಜಯಾಮೃತಮಂಥನಂ .

ಏತದುತ್ಸಾಹಜನನಂ ಸುರಪ್ರೀತಿಕರಂ ತಥಾ .. 2..

ಯೋಽಯಂ ಸಮವಕಾರಸ್ತು ಧರ್ಮಕಾಮಾರ್ಥಸಾಧಕಃ .
ಮಯಾ ಪ್ರಾಗ್ಗ್ರಥಿತೋ ವಿದ್ವನ್ಸ ಪ್ರಯೋಗಃ ಪ್ರಯುಜ್ಯತಾಂ .. 3..

ತಸ್ಮಿನ್ಸಮವಕಾರೇ ತು ಪ್ರಯುಕ್ತೇ ದೇವದಾನವಾಃ .
ಹೃಷ್ಟಾಃ ಸಮಭವನ್ಸರ್ವೇ ಕರ್ಮಭಾವಾನುದರ್ಶನಾತ್ .. 4..

ಕಸ್ಯಚಿತ್ವಥ ಕಾಲಸ್ಯ ಮಾಮಾಹಾಂಬುಜಸಂಭವಃ
ನಾಟ್ಯಂ ಸಂದರ್ಶಯಾಮೋಽದ್ಯ ತ್ರಿನೇತ್ರಾಯಮಹಾತ್ಮನೇ .. 5..
ತತಃ ಸಾರ್ಧಂ ಸುರೈರ್ಗತ್ವಾ ವೃಷಭಾಂಕನಿವೇಶನಂ .

ಸಮಭ್ಯರ್ಚ್ಯ ಶಿವಂ ಪಶ್ಚಾದುವಾಚೇದಂ ಪಿತಾಮಹಃ .. 6..
ಮಯಾ ಸಮವಾಕರಸ್ತುಯೋಽಯಂ ಸೃಷ್ಟಃ ಸುರೋತ್ತಮ .

ಶ್ರವಣೇ ದರ್ಶನೇ ಚಾಸ್ಯ ಪ್ರಸಾದಂ ಕರ್ತುಮರ್ಹಸಿ .. 7..

ಪಶ್ಯಾಮ ಇತಿ ದೇವೇಶೋ ದ್ರುಹಿಣಂ ವಾಕ್ಯಮಬ್ರವೀತ್ .

ತತೋ ಮಾಮಾಹ ಭಗವಾನ್ ಸಜ್ಜೋ ಭವ ಮಹಾಮತೇ .. 8..
ತತೋ ಹಿಮವತಃ ಪೃಷ್ಠೇ ನಾನಾನಾಗಸಮಾಕುಲೇ .
ಬಹುಭೂತಗಣಾಕೀರ್ಣೇ ರಮ್ಯಕಂದರನಿರ್ಜ಼್ಹರೇ .. 9..
ಪೂರ್ವರಂಗಃ ಕೃತಃ ಪೂರ್ವಂ ತತ್ರಾಯಂ ದ್ವಿಜಸತ್ತಮಾಃ .
ತಥಾ ತ್ರಿಪುರದಾಹಶ್ಚ ಡಿಮಸಂಜ್ಞಃ ಪ್ರಯೋಜಿತಃ .. 10..
ತತೋ ಭೂತಗಣಾ ಹೃಷ್ಟಾಃ ಕರ್ನಭಾವಾನುಕೀರ್ತನಾತ್ .

ಮಹಾದೇವಶ್ಚ ಸುಪ್ರೀತಃ ಪಿತಾಮಹಮಥಾಬ್ರವೀತ್ .. 11..

ಅಹೋ ನಾಟ್ಯಮಿದಂ ಸಮ್ಯಕ್ ತ್ವಯಾ ಸೃಷ್ಟಂ ಮಹಾಮತೇ .

ಯಶಸ್ಯಂ ಚ ಶುಭಾರ್ಥಂ ಚ ಪುಣ್ಯಂ ಬುದ್ಧಿವಿವರ್ಧನಂ .. 12..

ಮಯಾಪೀದಂ ಸ್ಮೃತಂ ನೃತ್ಯಂ ಸಂಧ್ಯಾಕಾಲೇಷು ನೃತ್ಯತಾ .

ನಾನಾಕರಣಸಂಯುಕ್ತೈರಂಗಹಾರೈರ್ವಿಭೂಷಿತಂ .. 13..

ಪೂರ್ವರಂಗವಿಧಾವಸ್ಮಿಂಸ್ತ್ವಯಾ ಸಮ್ಯಕ್ಪ್ರಯೋಜ್ಯತಾಂ .

ವರ್ಧಮಾನಕಯೋಗೇಷು ಗೀತೇಷ್ವಾಸಾರಿತೇಷು ಚ .. 14..

ಮಹಾಗೀತೇಷು ಚೈವಾರ್ಥಾನ್ಸಮ್ಯಗೇವಾಭಿನೇಷ್ಯಸಿ .

ಯಶ್ಚಾಯಂ ಪೂರ್ವರಂಗಸ್ತು ತ್ವಯಾ ಶುದ್ಧಃ ಪ್ರಯೋಜಿತಃ .. 15..
ಏಭಿರ್ವಿಮಿಶ್ರಿತಶ್ಚಾಯಂ ಚಿತ್ರೋ ನಾಮ ಭವಿಷ್ಯತಿ .

ಶ್ರುತ್ವಾ ಮಹೇಶ್ವರವಚಃ ಪ್ರತ್ಯುಕ್ತಸ್ತು ಸ್ವಯಂಭುವಾ .. 16..

ಪ್ರಯೋಗಮಂಗಹಾರಾಣಾಮಾಚಕ್ಷ್ವ ಸುರಸತ್ತಮ .

ತತಸ್ತಂಡುಂ ಸಮಾಹೂಯ ಪ್ರೋಕ್ತವಾನ್ ಭುವನೇಶ್ವರಃ .. 17..
ಪ್ರಯೋಗಮಂಗಹಾರಾಣಾಮಾಚಕ್ಷ್ವ ಭರತಾಯ ವೈ .
ತತೋ ಯೇ ತಂಡುನಾ ಪ್ರೋಕ್ತಾಸ್ತ್ವಂಗಹಾರಾ ಮಹಾತ್ಮನಾ.. 18..
ತಾನ್ವಃ ಕರಣಸಂಯುಕ್ತಾನ್ವ್ಯಾಖ್ಯಾಸ್ಯಾಮಿ ಸರೇಚಕಾನ್ .

ಸ್ಥಿರಹಸ್ತೋಽಙ್ಗಹಾರಸ್ತು ತಥಾ ಪರ್ಯಸ್ತಕಃ ಸ್ಮೃತಃ .. 19..
ಸೂಚಿವಿದ್ಧಸ್ತಥಾ ಚೈವ ಹ್ಯಪವಿದ್ಧಸ್ತಥೈವ ಚ .

ಆಕ್ಷಿಪ್ತಕೋಽಥ ವಿಜ್ಞೇಯಸ್ತಥಾ ಚೋದ್ಧಟ್ಟಿತಃ ಸ್ಮೃತಃ .. 20..
ವಿಷ್ಕಂಭಶ್ಚೈವ ಸಂಪ್ರೋಕ್ತಸ್ತಥಾ ಚೈವಾಪರಾಜಿತಃ .
ವಿಷ್ಕಂಭಾಪಸೃತಶ್ಚೈಅವ ಮತ್ತಾಕ್ರೀಡಸ್ತಥೈವ ಚ .. 21..

ಸ್ವಸ್ತಿಕೋ ರೇಚಿತಶ್ಚೈವ ಪಾರ್ಶ್ವಸ್ವಸ್ತಿಕ ಏವ ಚ .

ವೃಶ್ಚಿಕಾಪಸೃತಃ ಪ್ರೋಕ್ತೋ ಭ್ರಮರಶ್ಚ ತಥಾಪರಃ .. 22..
ಮತ್ತಸ್ಖಲಿತಕಶ್ಚೈವ ಮದಾದ್ವಿಲಸಿತಸ್ತಥಾ .

ಗತಿಮಂಡಲಕೋ ಜ್ಞೇಯಃ ಪರಿಚ್ಛಿನ್ನಸ್ತಥೈವ ಚ .. 23..

ಪರಿವೃತ್ತಚಿತೋಽಥ ಸ್ಯಾತ್ತಥಾ ವೈಶಾಖರೇಚಿತಃ .
ಪರಾವೃತ್ತೋಽಥ ವಿಜ್ಞೇಯಸ್ತಥಾ ಚೈವಾಪ್ಯಲಾತಕಃ .. 24..
ಪಾರ್ಶ್ವಚ್ಛೇದೋಽಥ ಸಂಪ್ರೋಕ್ತೋ ವಿದ್ಯುದ್ಭ್ರಾಂತಸ್ತಥೈವ ಚ .

ಊರೂದ್ವೃತ್ತಸ್ತಥಾ ಚೈವ ಸ್ಯಾದಾಲೀಢಸ್ತಥೈವ ಚ .. 25..

ರೇಚಿತಶ್ಚಾಪಿ ವಿಜ್ಞೇಯಸ್ತಥೈವಾಚ್ಛುರಿತಃ ಸ್ಮೃತಃ .
ಆಕ್ಷಿಪ್ತರೇಚಿತಶ್ಚೈವ ಸಂಭ್ರಾಂತಶ್ಚ ತಥಾಪರಃ .. 26..
ಅಪಸರ್ಪಸ್ತು ವಿಜ್ಞೇಯಸ್ತಥಾ ಚಾರ್ಧನಿಕುಟ್ಟಕಃ .
ದ್ವಾತ್ರಿಂಶದೇತೇ ಸಂಪ್ರೋಕ್ತಾ ಅಂಗಹಾರಾಸ್ತು ನಾಮತಃ .. 27..

ಏತೇಷಾಂ ತು ಪ್ರವಕ್ಷ್ಯಾಮಿ ಪ್ರಯೋಗಂ ಕರಣಾಶ್ರಯಂ .

ಹಸ್ತಪಾದಪ್ರಚಾರಶ್ಚ ಯಥಾಯೋಜ್ಯಃ ಪ್ರಯೋಕ್ತೃಭಿಃ .. 28..
ಅಂಗಹಾರೇಷು ವಕ್ಷ್ಯಾಮಿ ಕರಣೇಷು ಚ ವೈ ದ್ವಿಜಾಃ .
ಸರ್ವೇಷಾಮಂಗಹಾರಾಣಾಂ ನಿಷ್ಪತ್ತಿಃ ಕರಣೈರ್ಯತಃ .. 29..
ತಾನ್ಯತಃ ಸಂಪ್ರವಕ್ಷ್ಯಾಮಿ ನಾಮತಃ ಕರ್ಮತಸ್ತಥಾ .

ಹಸ್ತಪಾದಸಮಾಯೋಗೋ ನೃತ್ಯಸ್ಯ ಕರಣಂ ಭವೇತ್ .. 30..

ದ್ವೇ ನೃತ್ತಕರಣೇ ಚೈವ ಭವತೋ ನೃತ್ತಮಾತೃಕಾ .

ದ್ವಾಭ್ಯಾಂ ತ್ರಿಭಿಶ್ಚತುರ್ಭಿರ್ವಾಪ್ಯಂಗಹಾರಸ್ತು ಮಾತೃಭಿಃ .. 31..
ತ್ರಿಭಿಃ ಕಲಾಪಕಂ ಚೈವ ಚತುರ್ಭಿಃ ಷಂಡಕಂ ಭವೇತ್ .

ಪಂಚೈವ ಕರಣಾನಿ ಸ್ಯುಃ ಸಂಘಾತಕ ಇತಿ ಸ್ಮೃತಃ .. 32..
ಷಡ್ಭಿರ್ವಾ ಸಪ್ತಭಿರ್ವಾಪಿ ಅಷ್ಟಭಿರ್ನವಭಿಸ್ತಥಾ .

ಕರಣೈರಿಹ ಸಂಯುಕ್ತಾ ಅಂಗಹಾರಾಃ ಪ್ರಕೀರ್ತಾಃ .. 33..
ಏತೇಷಾಮೇವ ವಕ್ಷ್ಯಾಮಿ ಹಸ್ತಪಾದವಿಕಲ್ಪನಂ .

ತಲಪುಷ್ಪಪುಟಂ ಪೂರ್ವಂ ವರ್ತಿತಂ ವಲಿತೋರು ಚ .. 34..

ಅಪವಿದ್ಧಂ ಸಮನಖಂ ಲೀನಂ ಸ್ವಸ್ತಿಕರೇಚಿತಂ .

ಮಂಡಲಸ್ವಸ್ತಿಕಂ ಚೈವ ನಿಕುಟ್ಟಕಮಥಾಪಿ ಚ .. 35..

ತಥೈವಾರ್ಧನಿಕುಟ್ಟಂ ಚ ಕಟಿಚ್ಛಿನ್ನಂ ತಥೈವ ಚ .

ಅರ್ಧರೇಚಿತಕಂ ಚೈವ ವಕ್ಷಃಸ್ವಸ್ತಿಕಮೇವ ಚ .. 36..

ಉನ್ಮತ್ತಂ ಸ್ವಸ್ತಿಕಂ ಚೈವ ಪೃಷ್ಠಸ್ವಸ್ತಿಕಮೇವ ಚ .

ದಿಕ್ಸ್ವಸ್ತಿಕಮಲಾತಂ ಚ ತಥೈವ ಚ ಕಟೀಸಮಂ .. 37..

ಆಕ್ಷಿಪ್ತರೇಚಿತಂ ಚೈವ ವಿಕ್ಷಿಪ್ತಾಕ್ಷಿಪ್ತಕಂ ತಥಾ .

ಅರ್ಧಸ್ವಸ್ತಿಕಮುದ್ದಿಷ್ಟಮಂಚಿತಂ ಚ ತಥಾಪರಂ .. 38..

ಭುಜಂಗತ್ರಾಸಿತಂ ಪ್ರೋಕ್ತಮೂರ್ಧ್ವಜಾನು ತಥೈವ ಚ .

ನಿಕುಂಚಿತಂ ಚ ಮತ್ತಲ್ಲಿ ತ್ವರ್ಧಮತ್ತಲ್ಲಿ ಚೈವ ಹಿ .. 39..

ಸ್ಯಾದ್ರೇಚಕನಿಕ್ಕುಟ್ಟಂ ಚ ತಥಾ ಪಾದಾಪವಿದ್ಧಕಂ .

ವಲಿತಂ ಘೂರ್ಣಿತಂ ಚೈವ ಲಲಿತಂ ಚ ತಥಾಪರಂ .. 40..

ದಂಡಪಕ್ಷಂ ತಥಾ ಚೈವ ಭುಜಂಗತ್ರಸ್ತರೇಚಿತಂ .

ನೂಪುರಂ ಚೈವ ಸಂಪ್ರೋಕ್ತಂ ತಥಾ ವೈಶಾಖರೇಚಿತಂ .. 41..

ಭ್ರಮರಂ ಚತುರಂ ಚೈವ ಭುಜಂಗಾಂಚಿತಮೇವ ಚ .

ದಂಡರೇಚಿತಕಂ ಚೈವ ತಥಾ ವೃಶ್ಚಿಕಕುಟ್ಟಿತಂ ..42..

ಕಟಿಭ್ರಾಂತಂ ತಥಾ ಚೈವ ಲತಾವೃಶ್ಚಿಕಮೇವ ಚ .

ಛಿನ್ನಂ ಚ ಕರಣಂ ಪ್ರೋಕ್ತಂ ತಥಾ ವೃಶ್ಚಿಕರೇಚಿತಂ .. 43..

ವೃಶ್ಚಿಕಂ ವ್ಯಂಸಿತಂ ಚೈವ ತಥಾ ಪಾರ್ಶ್ವನಿಕುಟ್ಟಕಂ .

ಲಲಾಟತಿಲಕಂ ಕ್ರಾಂತಂ ಕುಂಚಿತಂ ಚಕ್ರಮಂಡಲಂ .. 44..

ಉರೋಮಂಡಲಮಾಕ್ಷಿಪ್ತಂ ತಥಾ ತಲವಿಲಾಸಿತಂ .

ಅರ್ಗಲಂ ಚಾಥ ವಿಕ್ಷಿಪ್ತಮಾವೃತ್ತಂ ದೋಲಪಾದಕಂ .. 45..

ವಿವೃತ್ತಂ ವಿನಿವೃತ್ತಂ ಚ ಪಾರ್ಶ್ವಕ್ರಾಂತಂ ನಿಶುಂಭಿತಂ .

ವಿದ್ಯುತ್ಭ್ರಾಂತಮತಿಕ್ರಾಂತಂ ವಿವರ್ತಿತಕಮೇವ ಚ .. 46..

ಗಜಕ್ರೀಡಿತಕಂ ಚೈವ ತಲಸಂಸ್ಫೋಟಿತಂ ತಥಾ .

ಗರುಡಪ್ಲುತಕಂ ಚೈವ ಗಂಡಸೂಚಿ ತಥಾಪರಂ .. 47..

ಪರಿವೃತ್ತಂ ಸಮುದ್ದಿಷ್ಟಂ ಪಾರ್ಶ್ವಜಾನು ತಥೈವ ಚ .

ಗೃಧ್ರಾವಲೀನಕಂ ಚೈವ ಸನ್ನತಂ ಸೂಚ್ಯಥಾಪಿ ಚ .. 48..

ಅರ್ಧಸೂಚೀತಿ ಕರಣಂ ಸೂಚಿವಿದ್ಧಂ ತಥೈವ ಚ .

ಅಪಕ್ರಾಂತಂ ಚ ಸಂಪ್ರೋಕ್ತಂ ಮಯೂರಲಲಿತಂ ತಥಾ .. 49..

ಸರ್ಪಿತಂ ದಂಡಪಾದಂ ಚ ಹರಿಣಪ್ಲುತಮೇವ ಚ .

ಪ್ರೇಂಖೋಲಿತಂ ನಿತಂಬಂ ಚ ಸ್ಖಲಿತಂ ಕರಿಹಸ್ತಕಂ .. 50..

ಪ್ರಸರ್ಪಿತಕಮುದ್ದಿಷ್ಟಂ ಸಿಂಹವಿಕ್ರೀಡತಂ ತಥಾ .

ಸಿಂಹಾಕರ್ಷಿತಮುದ್ವೃತ್ತಂ ತಥೋಪಸೃತಮೇವ ಚ .. 51..

ತಲಸಂಘಟ್ಟಿತಂ ಚೈವ ಜನಿತಂ ಚಾವಹಿತ್ಥಕಂ .

ಅಂಚಿತಃ ಪೃಷ್ಠತಃ ಪಾದಃ ಕುಂಚಿತೋರ್ಧ್ವತಲಾಂಗುಲಿಃ .. 104..
ಲತಾಖ್ಯಶ್ಚ ಕರೋ ವಾಮಸ್ತಲ್ಲತಾವೃಶ್ಚಿಕಂ ಭವೇತ್ .

ಅಲಪದ್ಮಃ ಕಟೀದೇಶೇ ಛಿನ್ನಾ ಪರ್ಯಾಯಶಃ ಕಟೀ .. 105..
ವೈಶಾಖಸ್ಥಾನಕೇನೇಹ ತಚ್ಛಿನ್ನಂ ಕರಣಂ ಭವೇತ್ .

ವೃಶ್ಚಿಕಂ ಚರಣಂ ಕೃತ್ವಾ ಸ್ವಸ್ತಿಕೌ ಚ ಕರವುಭೌ .. 106..
ರೇಚಿತೌ ವಿಪ್ರಕೀರ್ಣೌ ಚ ಕರೌ ವೃಶ್ಚಿಕರೇಚಿತಂ .

ಬಾಹುಶೀರ್ಷಾಂಚಿತೌ ಹಸ್ತೌ ಪಾದಃ ಪೃಷ್ಠಾಂಚಿತಸ್ತಥಾ .. 107..

ದೂರಸನ್ನತಪೃಷ್ಠಂ ಚ ವೃಶ್ಚಿಕಂ ತತ್ಪ್ರಕೀರ್ತಿತಂ .

ಆಲೀಢಂ ಸ್ಥಾನಕಂ ಯತ್ರ ಕರೌ ವಕ್ಷಸಿ ರೇಚಿತೌ .. 108..
ಊರ್ಧ್ವಾಧೋ ವಿಪ್ರಕೀರ್ಣೌ ಚ ವ್ಯಂಸಿತಂ ಕರಣಂ ತು ತತ್ .

ಹಸ್ತೌ ತು ಸ್ವಸ್ತಿಕೌ ಪಾರ್ಶ್ವೇ ತಥಾ ಪಾದೋ ನಿಕುಟ್ಟಿತಃ .. 109..
ಯತ್ರ ತತ್ಕರಣಂ ಜ್ಞೇಯಂ ಬುಧೈಃ ಪಾರ್ಶ್ವನಿಕುಟ್ಟಿತಂ .

ವೃಶ್ಚಿಕಂ ಚರಣಂ ಕೃತ್ವಾ ಪಾದಸ್ಯಾಂಗುಷ್ಠಕೇನ ತು .. 110..
ಲಲಾಟೇ ತಿಲಕಂ ಕುರ್ಯಾಲ್ಲಲಾಟತಿಲಕಂ ತು ತತ್ .

ಪೃಷ್ಠತಃ ಕುಂಚಿತಂ ಕೃತ್ವಾ ವ್ಯತಿಕ್ರಾಂತಕ್ರಮಂ ತತಃ .. 111..
ಆಕ್ಷಿಪ್ತೌ ಚ ಕರೌ ಕಾರ್ಯೌ ಕ್ರಾಂತಕೇ ಕರಣೇ ದ್ವಿಜಾಃ .
ಆದ್ಯಃ ಪಾದೋ ನತಃ ಕಾರ್ಯಃ ಸವ್ಯಹಸ್ತಶ್ಚ ಕುಂಚಿತಃ .. 112..
ಉತ್ತಾನೋ ವಾಮಪಾರ್ಶ್ವಸ್ಥಸ್ತತ್ಕುಂಚಿತಮುದಾಹೃತಂ .

ಪ್ರಲಂಬಿತಾಭ್ಯಾಂ ಬಾಹುಭ್ಯಾಂ ಯದ್ಗಾತ್ರೇಣಾನತೇನ ಚ .. 113..

ಅಭ್ಯಂತರಾಪವಿದ್ಧಃ ಸ್ಯಾತ್ತಜ್ಜ್ಞೇಯಂ ಚಕ್ರಮಂಡಲಂ .

ಸ್ವಸ್ತಿಕಾಪಸೃತೌ ಪಾದಾವಪವಿದ್ಧಕ್ರಮೌ ಯದಾ .. 114..

ಉರೋಮಂಡಲಕೌ ಹಸ್ತಾವುರೋಮಂಡಲಿಕಸ್ತು ತತ್ .

ಆಕ್ಷಿಪ್ತಂ ಹಸ್ತಪಾದಂ ಚ ಕ್ರಿಯತೇ ಯತ್ರ ವೇಗತಃ .. 115..
ಆಕ್ಷಿಓತಂ ನಾಮ ಕರಣಂ ವಿಜ್ಞೇಯಂ ತತ್ದ್ವಿಜೋತ್ತಮಾಃ .
ಊರ್ಧ್ವಾಂಗುಲಿತಲಃ ಪಾದಃ ಪಾರ್ಶ್ವೇನೋರ್ಧ್ವಂ ಪ್ರಸಾರಿತಃ .. 116..
ಪ್ರಕುರ್ಯಾದಂಚಿತತಲೌ ಹಸ್ತೌ ತಲವಿಲಾಸಿತೇ .
ಪೃಷ್ಠತಃ ಪ್ರಸೃತಃ ಪಾದೌ ದ್ವೌ ತಾಲಾವರ್ಧಮೇವ ಚ .. 117..

ತಸ್ಯೇವ ಚಾನುಗೋ ಹಸ್ತಃ ಪುರತಸ್ತ್ವರ್ಗಲಂ ತು ತತ್ .

ವಿಕ್ಷಿಪ್ತಂ ಹಸ್ತಪಾದಂ ಚ ಪೃಷ್ಠತಃ ಪಾರ್ಶ್ವತೋಽಪಿ ವಾ .. 118..

ಏಕಮಾರ್ಗಗತಂಯತ್ರ ತದ್ವಿಕ್ಷಿಪ್ತಮುದಾಹೃತಂ .

ಪ್ರಸಾರ್ಯ ಕುಂಚಿತಂ ಪಾದಂ ಪುನರಾವರ್ತಯೇತ್ ದ್ರುತಂ .. 119..

ಪ್ರಯೋಗವಶಗೌ ಹಸ್ತೌ ತದಾವರ್ತಮುದಾಹೃತಂ .

ಕುಂಚಿತಂ ಪಾದಮುತ್ಕ್ಷಿಪ್ಯ ಪಾರ್ಶ್ವಾತ್ಪಾರ್ಶ್ವಂ ತು ಡೋಲಯೇತ್ .. 120..

ಪ್ರಯೋಗವಶಗೌ ಹಸ್ತೌ ಡೋಲಾಪಾದಂ ತದುಚ್ಯತೇ .
ಆಕ್ಷಿಪ್ತಂ ಹಸ್ತಪಾದಂ ಚ ತ್ರಿಕಂ ಚೈವ ವಿವರ್ತಯೇತ್ .. 121..

ರೇಚಿತೌ ಚ ತಥಾ ಹಸ್ತೌ ವಿವೃತ್ತೇ ಕರಣೇ ದ್ವಿಜಾಃ .

ಸೂಚೀವಿದ್ಧಂ ವಿಧಾಯಾಥ ತ್ರಿಕಂ ತು ವಿನಿವರ್ತಯೇತ್ .. 122..

ಕರೌ ಚ ರೇಚಿತೌ ಕಾರ್ಯೌ ವಿನಿವೃತ್ತೇ ದ್ವಿಜೋತ್ತಮಃ .
ಪಾರ್ಶ್ವಕ್ರಾಂತಕ್ರಮಂ ಕೃತ್ವಾ ಪುರಸ್ತಾದಥ ಪಾತಯೇತ್ .. 123..

ಪ್ರಯೋಗವಶಗೌ ಹಸ್ತೌ ಪಾರ್ಶ್ವಕ್ರಾಂತಂ ತದುಚ್ಯತೇ .
ಪೃಷ್ಠತಃ ಕುಂಚಿತಃ ಪಾದೌ ವಕ್ಷಶ್ಚೈವ ಸಮುನ್ನತಂ .. 124..

ತಿಲಕೇ ಚ ಕರಃ ಸ್ಥಾಪ್ಯಸ್ತನ್ನಿಸ್ತಂಭಿತಮುಚ್ಯತೇ .
ಪೃಷ್ಠತೋ ವಲಿತಂ ಪಾದಂ ಶಿರೋಘೃಷ್ಟಂ ಪ್ರಸಾರಯೇತ್ .. 125..

ಸರ್ವತೋ ಮಂಡಲಾವಿದ್ಧಂ ವಿದ್ಯುದ್ಭ್ರಾಂತಂ ತದುಚ್ಯತೇ .
ಅತಿಕ್ರಾಂತಕ್ರಮಂ ಕೃತ್ವಾ ಪುರಸ್ತಾತ್ಸಂಪ್ರಸಾರಯೇತ್ .. 126..

ಪ್ರಯೋಗವಶಗೌ ಹಸ್ತಾವತಿಕ್ರಾಂತೇ ಪ್ರಕೀರ್ತಿತೌ .
ಆಕ್ಷಿಪ್ತಂ ಹಸ್ತಪಾದಂ ಚ ತ್ರಿಕಂ ಚೈವ ವಿವರ್ತಿತಂ .. 127..

ದ್ವಿತೀಯೋ ರೇಚಿತೋ ಹಸ್ತೋ ವಿವರ್ತಿತಕಮೇವ ತತ್ .

ಕರ್ಣೇಽಞ್ಚಿತಃ ಕರೋ ವಾಮೋ ಲತಾಹಸ್ತಶ್ಚ ದಕ್ಷಿಣಃ .. 128..
ದೋಲಾಪಾದಸ್ತಥಾ ಚೈವ ಗಜಕ್ರೀಡಿತಕಂ ಭವೇತ್ .

ದ್ರುತಮುತ್ಕ್ಷಿಪ್ಯ ಚರಣಂ ಪುರಸ್ತಾದಥ ಪಾತಯೇತ್ .. 129..

ತಲಸಂಸ್ಫೋಟಿತೌ ಹಸ್ತೌ ತಲಸಂಸ್ಫೋಟಿತೇ ಮತೌ .
ಪೃಷ್ಠಪ್ರಸಾರಿತಃ ಪಾದಃ ಲತಾರೇಚಿತಕೌ ಕರೌ .. 130..
ಸಮುನ್ನತಂ ಶಿರಶ್ಚೈವ ಗರುಡಪ್ಲುತಕಂ ಭವೇತ್ .

ಸೂಚಿಪಾದೋ ನತಂ ಪಾರ್ಶ್ವಮೇಕೋ ವಕ್ಷಃಸ್ಥಿತಃ ಕರಃ .. 131..
ದ್ವಿತೀಯಶ್ಚಾಂಚಿತೋ ಗಂಡೇ ಗಂಡಸೂಚೀ ತದುಚ್ಯತೇ ,
ಊರ್ಧ್ವಾಪವೇಷ್ಟಿತೌ ಹಸ್ತೌ ಸೂಚೀಪಾದೋ ವಿವರ್ತಿತಃ .. 132..
ಪರಿವೃತ್ತತ್ರಿಕಂ ಚೈವ ಪರಿವೃತ್ತಂ ತದುಚ್ಯತೇ .
ಏಕಃ ಸಮಸ್ಥಿತಃ ಪಾದಊರುಪೃಷ್ಠೇ ಸ್ಥಿತೋಽಪರಃ .. 133..
ಮುಷ್ಟಿಹಸ್ತಶ್ಚ ವಕ್ಷಃಸ್ಥಃ ಪಾರ್ಶ್ವಜಾನು ತದುಚ್ಯತೇ .
ಪೃಷ್ಠಪ್ರಸಾರಿತಃ ಪಾದಃ ಕಿಂಚಿತಂಚಿತ ಜಾನುಕಃ .. 134..
ಯತ್ರ ಪ್ರಸಾರಿತೋ ಬಾಹೂ ತತ್ಸ್ಯಾತ್ ಗೃಧ್ರಾವಲೀನಕಂ .

ಉತ್ಪ್ಲುತ್ಯ ಚರಣೌ ಕಾರ್ಯಾವಗ್ರತಃ ಸ್ವಸ್ತಿಕಸ್ಥಿತೌ .. 135..
ಸನ್ನತೌ ಚ ತಥಾ ಹಸ್ತೌ ಸನ್ನತಂ ತದುದಾಹೃತಂ .

ಕುಂಚಿತಂ ಪಾದಮುತ್ಕ್ಷಿಪ್ಯ ಕುರ್ಯಾದಗ್ರಸ್ಥಿತಂ ಭುವಿ .. 136..

ಪ್ರಯೋಗವಶಗೌ ಹಸ್ತೌ ಸಾ ಸೂಚೀ ಪರಿಕೀರ್ತಿತಾ .

ಅಲಪದ್ಮಃ ಶಿರೋಹಸ್ತಃ ಸೂಚೀಪಾದಶ್ಚ ದಕ್ಷಿಣಃ .. 137..

ಯತ್ರ ತತ್ಕರಣಂ ಜ್ಞೇಅಯಮರ್ಧಸೂಚೀತಿ ನಾಮತಃ .
ಪಾದಸೂಚ್ಯಾ ಯದಾ ಪಾದೋ ದ್ವಿತೀಯಸ್ತು ಪ್ರವಿಧ್ಯತೇ .. 138..
ಕಟಿವಕ್ಷಃಸ್ಥಿತೌ ಹಸ್ತೌ ಸೂಚೀವಿಧಂ ತದುಚ್ಯತೇ .
ಕೃತ್ವೋರುವಲಿತಂ ಪಾದಮಪಕ್ರಾಂತಕ್ರಮಂ ನ್ಯಸೇತ್ .. 139..

ಪ್ರಯೋಗವಶಗೌ ಹಸ್ತವಪಕ್ರಾಂತಂ ತದುಚ್ಯತೇ .
ವೃಶ್ಚಿಕಂ ಚರಣಂ ಕೃತ್ವಾ ರೇಚಿತೌ ಚ ತಥಾ ಕರೌ .. 140..
ತಥಾ ತ್ರಿಕಂ ವಿವೃತ್ತಂ ಚ ಮಯೂರಲಲಿತಂ ಭವೇತ್ .

ಅಂಚಿತಾಪಸೃತೌ ಪಾದೌ ಶಿರಶ್ಚ ಪರಿವಾಹಿತಂ .. 141..

ರೇಚಿತೌ ಚ ತಥಾ ಹಸ್ತೌ ತತ್ಸರ್ಪಿತಮುದಾಹೃತಂ .

ನೂಪುರಂ ಚರಣಂ ಕೃತ್ವಾ ದಂಡಪಾದಂ ಪ್ರಸಾರಯೇತ್ .. 142..

ಕ್ಷಿಪ್ರಾವಿದ್ಧಕರಂ ಚೈವ ದಂಡಪಾದಂ ತದುಚ್ಯತೇ .
ಅತಿಕ್ರಾಂತಕ್ರಮಂ ಕೃತ್ವಾ ಸಮುತ್ಪ್ಲುತ್ಯ ನಿಪಾತಯೇತ್ .. 143..

ಜಂಘಾಂಚಿತೋಪರಿ ಕ್ಷಿಪ್ತಾ ತದ್ವಿದ್ಯಾದ್ಧರಿಣಪ್ಲುತಂ . (see the cluster NghA. A new

ligature may be added to represent this cluster)

ಡೋಲಾಪಾದಕ್ರಮಂ ಕೃತ್ವಾ ಸಮುತ್ಪ್ಲುತ್ಯ ನಿಪಾತಯೇತ್ ..144..

ಪರಿವೃತ್ತತ್ರಿಕಂ ಚೈವ ತತ್ಪ್ರೇಂಖೋಲಿತಮುಚ್ಯತೇ .
ಭುಜಾವೂರ್ಧ್ವವಿನಿಷ್ಕ್ರಾಂತೌ ಹಸ್ತೌ ಚಾಭಿ (ಧೋ )ಮುಖಾಂಗುಲೀ .. 145..
ಬದ್ಧಾ ಚಾರೀ ತಥ ಚೈವ ನಿತಂಬೇ ಕರಣೇ ಭವೇತ್ .

ದೋಲಾಪಾದಕ್ರಮಂ ಕೃತ್ವಾ ಹಸ್ತೌ ತದನುಗಾವುಭೌಅ .. 146..

ರೇಚಿತೌ ಘೂರ್ಣಿತೌ ವಾಪಿ ಸ್ಖಲಿತಂ ಕರಣಂ ಭವೇತ್ .

ಏಕೋ ವಕ್ಷಃಸ್ಥಿತೋ ಹಸ್ತಃ ಪ್ರೋದ್ವೇಷ್ಟಿತತಲೋಽಪರಃ .. 147..
ಅಂಚಿತಶ್ಚರಣಶ್ಚೈವ ಪ್ರಯೋಜ್ಯಃ ಕರಿಹಸ್ತಕೇ .
ಏಕಸ್ತು ರೇಚಿತೋ ಹಸ್ತೋ ಲತಾಖ್ಯಸ್ತು ತಥಾ ಪರಃ .. 148..
ಪ್ರಸರ್ಪಿತತಲೌ ಪಾದೌ ಪ್ರಸರ್ಪಿತಕಮೇವ ತತ್ .

ಅಲಾತಂ ಚ ಪುರಃಕೃತ್ವಾ ದ್ವಿತೀಯಂ ಚ ದ್ರುತಕ್ರಮಂ .. 149..

ಹಸ್ತೌ ಪಾದಾನುಗೌ ಚಾಪಿ ಸಿಂಹವಿಕ್ರೀಡಿತೇ ಸ್ಮೃತೌ .
ಪೃಷ್ಠಪ್ರಸರ್ಪಿತಃ ಪಾದಸ್ತಥಾ ಹಸ್ತೌ ನಿಕುಂಚಿತೌ .. 150..
ಪುನಸ್ತಥೈವ ಕರ್ತವ್ಯೌ ಸಿಂಹಾಕರ್ಷ್ತಕೇ ದ್ವಿಜಾಃ .
ಆಕ್ಷಿಪ್ತಹಸ್ತಮಾಕ್ಷಿಪ್ತದೇಹಮಾಕ್ಷಿಪ್ತಪಾದಕಂ .. 151..

ಅದ್ವೃತ್ತಗಾತ್ರಮಿತ್ಯೇತದುದ್ವೃತಾಂ ಕರಣಂ ಸ್ಮೃತಂ .

ಆಕ್ಷಿಪ್ತಚರಣಶ್ಚೈಕೋ ಹಸ್ತೌ ತಸ್ಯೈವ ಚಾನುಗೌ .. 152..

ಆನತಂ ಚ ತಥ ಗಾತ್ರಂ ತಯೋಪಸೃತಕಂ ಭವೇತ್
ದೋಲಾಪಾದಕ್ರಮಂ ಕೃತ್ವಾ ತಲಸಂಘಟ್ಟಿತೌ ಕರೌ .. 153..
ರೇಚಯೇಚ್ಚ ಕರಂ ವಾಮಂ ತಲಸಂಘಟ್ಟಿತೇ ಸದಾ .

ಏಕೋ ವಕ್ಷಃಸ್ಥಿತೋ ಹಸ್ತೋ ದ್ವ್ತೀಯಶ್ಚ ಪ್ರಲಂಬಿತಃ .. 154..
ತಲಾಗ್ರಸಂಸ್ಥಿತಃ ಪಾದೋ ಜನಿತೇ ಕರಣೇ ಭವೇತ್ .

ಜನಿತಂ ಕರಣಂ ಕೃತ್ವಾ ಹಸ್ತೌ ಚಾಭಿಮುಖಾಂಗುಲೀ .. 155..
ಶನೈರ್ನಿಪತಿತೋ ಚೈವ ಜ್ಞೇಯಂ ತದವಹಿತ್ಥಕಂ .

ನಿಕುಟ್ಟಕಂ ತಥಾ ಚೈವ ಸವ್ಯಾಸವ್ಯಕೃತಂ ಕ್ರಮಾತ್ ..198..

ಲತಾಖ್ಯಃ ಸಕಟಿಚ್ಛೇದೋ ಭವೇತ್ಸ್ವಸ್ತಿಕರೇಚಿತೇ .

ತಥಾಽಪಸರ್ಪಣಂ ಚೈವ ಕಟಿರೇಚಕ ಉಚ್ಯತೇ .
ಉದ್ವರ್ತನಂ ಪರಿಕ್ಷೇಪೋ ವಿಕ್ಷೇಪಃ ಪರಿವರ್ತನಂ ..

ವಿಸರ್ಪಣಂ ಚ ಹಸ್ತಸ್ಯ ಹಸ್ತರೇಚಕ ಉಚ್ಯತೇ .
ಉದ್ವಾಹನಂ ಸನ್ನಮನಂ ತಥಾ ಪಾರ್ಶ್ವಸ್ಯ ಸನ್ನತಿಃ ..
ಭ್ರಮಣಂ ಚಾಪಿ ವಿಜ್ಞೇಯೋ ಗ್ರೀವಾಯಾ ರೇಚಕೋ ಬುಧೈಃ . ]
ರೇಚಕೈರಂಗಹಾರೈಶ್ಚ ನೃತ್ಯಂತಂ ವೀಕ್ಷ್ಯ ಶಂಕರಂ .. 249..

ಸುಕುಮಾರಪ್ರಯೋಗೇಣ ನೃತ್ಯಂತೀಂ ಚೈವ ಪಾರ್ವತೀಂ .

ಮೃದಂಗಭೇರೀಪಟಹೈರ್ಭಾಂಡಡಿಂಡಿಮಗೋಮುಖೈಃ ..250..
ಪಣವೈರ್ದದುರೈಶ್ಚೈವ ಸರ್ವಾತೋದ್ಯೈಃ ಪ್ರವಾದಿತೈಃ .
ದಕ್ಷಯಜ್ಞೇ ವಿನಿಹತೇ ಸಂಧ್ಯಾಕಾಲೇ ಮಹೇಶ್ವರಃ .. 251..
ನಾನಾಂಗಹಾರೈಃ ಪ್ರಾನೃತ್ಯಲ್ಲಯತಾಲವಶಾನುಗೈಅಃ .
ಪಿಂಡಿಬಂಧಾಂಸ್ತತೋ ದೃಷ್ಟ್ವಾ ನಂದಿಭದ್ರಮುಖಾ ಗಣಾಃ .. 252..
ಚಕ್ರುಸ್ತೇ ನಾಮ ಪಿಂಡೀನಾಂ ಬಂಧಮಾಸಾಂ ಸಲಕ್ಷಣಂ .

ಈಶ್ವರಸ್ಯೇಶ್ವರೀ ಪಿಂಡೀ ನಂದಿನಶ್ಚಾಪಿ ಪಟ್ಟಸೀ .. 253..
ಚಂಡಿಕಾಯಾ ಭವೇತ್ಪಿಂಡೀ ತಥಾ ವೈ ಸಿಂಹವಾಹಿನೀ .
ತಾರ್ಕ್ಷ್ಯಪಿಂಡೀ ಭವೇದ್ವಿಷ್ಣೋಃ ಪದ್ಮಪಿಂಡೀ ಸ್ವಯಂಭುವಃ .. 254..
ಶಕ್ರಸ್ಯೈರಾವತೀ ಪಿಂಡೀಝಷಪಿಂಡೀ ತು ಮಾನ್ಮಥೀ .
ಶಿಖಿಪಿಂಡೀ ಕುಮಾರಸ್ಯ ರೂಪಪಿಂಡೀ ಭವೇಚ್ಛ್ರಿಯಃ .. 255..
ಧಾರಾಪಿಂಡೀ ಚ ಜಾಹ್ನವ್ಯಾಃ ಪಾಶಪಿಂಡೀ ಯಮಸ್ಯ ಚ ..

ವಾರುಣೀ ಚ ನದೀಪಿಂಡೀ ಯಾಕ್ಷೀ ಸ್ಯಾದ್ಧನದಸ್ಯ ತು .. 256..

